
USAID e financon trajnimin e parë të mësimdhënësve për teknologjinë 

ndihmëse  

Projekti i USAID-it për qasje të barabartë e ka filluar sot trajnimin e parë të 
mësimdhënësve për teknologjinë ndihmëse, që do të shfrytëzohet në Shkollën fillore 
“Jan Amos Komenski” në Shkup. Kjo ka qenë shkolla e parë që ka pranuar donacion 
të mjeteve ndihmëse, që e lehtësojnë shfrytëzimin e teknologjisë informatike për 
nxënësit me nevoja të posaçme arsimore.  

“Përmes Projektit të USAID-it për qasje të barabartë, ne do të sigurojmë vegla dhe 
softuer ndihmës për mbi 20 shkolla fillore të zgjedhura, në pjesë të ndryshme të 
Maqedonisë. Përveç kësaj, do të trajnojmë mbi 200 mësimdhënës dhe 100 
pedagogë ose psikologë shkollorë, dhe administratorë të shkollave dhe prindër për 
shfrytëzimin dhe përfitimet që i sjell teknologjia ndihmëse. I inkurajojmë shkollat ta 
shfrytëzojnë atë në punën e përditshme me fëmijët që kanë nevoja të posaçme 
arsimore” ka cekur Drejtori i Misionit të USAID-it në Maqedoni, Robert Wuertz. 

Ministri i shoqërisë informatike dhe administratës, Ivo Ivanovski e ka përuruar trajnimin 
dhe ka theksuar që nisma e USAID-it e mbështet projektin qeveritar “Kompjuter për 
çdo fëmijë” dhe implementimin e Strategjisë së re nacionale për e-Përfshirje 2011-
2015. Kryetari i komunës,  Stevçe Jakimovski e ka shprehur krenarinë e tij që dy shkolla 
fillore nga Komuna e Karposhit do të jenë pjesë e këtij projekti, njëherazi duke 
shërbyer si shembuj për shkolla përfshirëse. Ai ka theksuar që komuna do të vazhdojë 
me përcjelljen dhe mbështetjen e ngushtë të implementimit të projektit.  

Projekti i USAID-it për qasje të barabartë e synon përmirësimin e cilësisë së arsimit për 
nxënësit me nevoja të posaçme, përmes shfrytëzimit të teknologjisë ndihmëse në 
sistemin ekzistues shkollor. USAID ka investuar më shumë se $200,000 për këtë projekt. 

SHËNIM PËR REDAKTORËT: 
Shoqata “Hapi dritaret” është e përkushtuar drejt promovimit të qasjes ndaj teknologjisë 
informatike për personat me paaftësi, duke ju mundësuar shfrytëzimin e aftësive të plota 
të tyre. Për më tepër detaje, ju lutemi vizitoni: www.openthewindows.org.  

Që nga viti 1993, populli amerikan ka investuar rreth $500 milionë në Maqedoni 
përmes USAID-it. USAID është duke implementuar projekte me të cilat krijohen vende 
të punës, zvogëlohet korrupsioni dhe përgatiten studentët e Maqedonisë për forcën 
e punës. Nismat si këtilla e përmirësojnë cilësinë e arsimit dhe e përkrahin tranzicionin 
e Maqedonisë drejt demokracisë stabile dhe prosperuese. USAID siguron ndihmë 
ekonomike dhe humanitare për më tepër se 100 shtete. Për më tepër informata, ju 
lutemi vizitoni: http://macedonia.usaid.gov/  

KOMUNIKATË PËR SHTYP 


